
1. Specifikime të përgjithshme 

1.1.1 Hyrje 
 
Qellimi i pregatitjes se ketij kapitulli eshte sqarimi i kerkesave per Kontraktorin 
ne lidhje me Projektin, Ecurine e punes konform kushteve teknike te zbatimit, 
Kontrates, Legjislacionit ne fuqi per mbrojtjen e Punonjesve, te ambientit dhe 
publikut si dhe detyrimeve qe duhet te plotesoje Kontraktori gjate zbatimit te 
punimeve. 

1.1.2 Njësitë matëse 
 

Në përgjithësi njësitë matëse kur lidhen me Kontratat janë njësi metrike në 
mm, cm, m, m², m³, Km, N (Njuton), Mg (1000 kg) dhe gradë celcius. Pikat 
dhjetore janë të shkruara si “. “. 
 

1.1.3  Dokumentat dhe vizatimet  
 

Te gjitha Vizatimet dhe Dokumentat e tjera teknike qe shoqerojne kete projekt 
do te jene baze per vleresimin e sasise dhe cilesise se punes qe do te behet per 
zbatimin e ketij projekti.  

Kontraktori duhet te shqyrtoje Projektin qe ne fillim te punes dhe perpara 
lidhjes se Kontrates me Investitorin e Objektit. Kontraktori do te verifikoje te 
gjitha sasite, permasat, te dhenat teknike dhe detajet e dhena ne Vizatimet dhe 
Dokumentat Teknike qe shoqerojne kete projekt.  

Kontraktori do te marre persiper te gjithe pergjegjesine ne kryerjen e 
llogaritjeve per sasine dhe llojet e materialeve, volumeve te punes si dhe 
pajisjeve te kerkuara per kryerjen e kesaj pune.  

Cdo ndryshim apo pershtatje me kushtet aktuale te terrenit do te behet vetem 
ne bashkepunim me Projektuesin ose Supervizorin e Punimeve dhe me aprovim 
te Investitorit. 

1.1.4  Grafiku i punimeve 
 

Kontraktuesi duhet t’i japë supervizorit një program të plotë duke i treguar 
rendin, proçedurën dhe metodën sipas së cilave, ai propozon të punohet në 
ndërtim deri në mbarim të punës. Informacioni që mban supervizori duhet të 
përfshijë:  

  Mobilizimi  
  Investigimi topografia dhe piketimi  
 Furnizimi, Transporti dhe Magazinimi i Materialeve  

 Aktivitetet e Punimeve te Tokes  
 Aktivitetet e Punimeve te Betonit  
 Mbrojtja e Punimeve, ambientit dhe publikut  
 Kontrolli laboratorik, Testimi dhe Kontrolli i cilesise se materialeve  
 Pregatitja e Librezave te masave  
 Kolaudimi dhe marrja ne dorezim i objektit  
 Pastrimi i sheshit te ndertimit  
 Pregatitja e raporteve mujore dhe perfundimtare per punen e kryer  

 
 

1.1.5  Punime të gabuara 
 
Çdo punë, që nuk është në përputhje me këto specifikime, duhet refuzuar dhe 
kontraktuesi duhet të riparojë çdo defekt me shpenzimet e veta, sipas projektit. 

1.1.6  Kostot per mobilizimin dhe punimet e perkohshme. 
 

 Kontraktori i Punimeve duhet te kuotoje me cmime njesi te detajuar Koston 
per mobilizimin e ekipit te tij si dhe te makinerive qe do te perdore per zbatimin 
e punimeve.  

Ne kete kosto do te perfshihen:  
 Kosto per sigurimin e transportit dhe lejeve perkates  
 Energjia Elektrike, lidhjet telefonike dhe furnizimi me uje  
 Mirembajtja e impianteve te ndertimit, rrugeve dhe ambienteve te punes  
 Mbrojtja kunder zjarrit  
 Magazinimi i materialeve, Ruajtja e objektit dhe materialeve qe ndodhen 

ne te  
 Kujdesi mjekesor dhe mbrojtja e shendetit  

 
Ne kete Kosto do te perfshihet edhe cdo ze tjeter qe shikohet me rendesi nga 
Kontraktori dhe qe duhet te jepet ne cmimin njesi per koston e Mobilizimit. 
Duhet te kihet paraysh se nuk do te njihet asnje pagese shtese mbi cmimin 
njesi te dhene nga Kontraktori ne Preventivin e objektit. 

 

1.1.7  Hyrja ne sheshin e ndertimit 
Gjate te gjithe kohes se zbatimit te punimeve, Kontraktori duhet te organizoje 
punen per levizjen e njerezve ne sheshin e ndertimit. Sheshi i ndertimit duhet 
te jete i rrethuar me shirita plastike te pershtatshem qe njoftojne publikun per 
kryerjen e punimeve ne kete shesh. Kontraktori nuk duhet te lejoje hyrjen ne 
sheshin e ndertimit te persoanve qe nuk kane lidhje me ndertimin e objektit.  

Kontraktori do te mbaje pergjegjesi per cdo problem qe mund te ndodhe ne 
sheshin e ndertimit gjate te gjithe kohes se ndertimit te objektit. Kontraktori 
eshte pergjgjes per sigurine, qendrueshmerine si dhe kullimin e ujrave 
siperfaqesore ne sheshin e ndertimit. Kontraktori duhet te organizoje punen 
per ndertimin dhe mirembajtjen e rrugeve hyrese ne sheshin e ndertimit kur 
shihet e nevojshme prej tij ose supervizorit te punimeve. 

1.1.8  Furnizimi me uje 
Uji qe nevojitet per zbatimin e punimeve do te merret nga Rrjeti kryesor 
nepermjet nje matesi ne piken me te afert te mundshme e cila do te caktohet 
nga Ndermarrja e Ujesjellesit qe e ka ne perdorim linjen e Ujesjellesit.  
Kontraktori do te shtrije rrjetin e vet te perkohshem te tubacioneve. Lidhjet me 
rrjetin kryesor dhe kostot perkatese ne lidhje me furnizimin me uje do te 
paguhen nga Kontraktori.  
Ne rast se nuk ka mundesi lidhje me rrjetin e Ujesjllesit, Kontraktori duhet te 
beje vete perpjekjet per furnizim me uje higjenikisht te paster dhe te pijshem 
per puntoret dhe punimet qe do te kryhen gjate zbatimit te projektit. 

1.1.9  Furnizimi me energji eletrike 
Energjia Elektrike qe nevojitet per zbatimin e punimeve do te merret nga Rrjeti 
kryesor elektrik nepermjet nje matesi ne piken me te afert te mundshme e cila 
do te caktohet nga filiali i KESH qe e ka ne perdorim linjen elektrike dhe do te 
jepet ne perdorim me ane te kontrates perkatese. Ne rast se Lidhjet me rrjetin 
elektrik nuk jane te mundura Kontraktori duhet te parashikoje vete nje 
gjenarator ose burim energjie te mjaftueshem per te permbushur kerkesat per 
zbatimin me sukses te punimeve.  

1.1.10 Piketimi dhe fotografimi i punimeve 
Kontraktori, me shpenzimet e tij, do te beje ndertimin e piketave dhe modinave 
sipas kerkesave te kushteve teknike te zbatimit dhe ne perputhje me 
informacionin e dhene nga Investitori. Ai do te jete pergjegjesi i vetem per 
saktesine dhe perpikmerine e vendosjes se tyre dhe matjeve ne terren. Ai do te 
marre masat per ruajtjen dhe mbrojtjen e tyre nga demtimet qe mund te behen 
gjate zbatimit te punimeve dhe duhet te rivendose cdo pikete te demtuar.  
Kontraktori do te jete pergjegjes per te kontrolluar dhe verifikuar informacionin 
baze qe i eshte dhene dhe ne asnje menyre nuk do te lehtesohet nga pergjgjesia 
e tij ne se nje informacion i tille eshte i manget, jo autentik dhe ne 
mosperputhje me gjendjen aktuale.  
Kontraktori duhet te jape asistencen e tij teknike tek Punedhenesi per 
kontrollin e piketave dhe modinave ne terren  
Kontraktori gjate te gjithe fazes se zbatimit te punimeve duhet te beje ne 
menyre periodike dhe te vazhdueshme, fotografime te punes sipas udhezimeve 
te Supervizorit ne menyre qe te demostroje progresin e punes, cilesine e 
materialeve te perdorura dhe punimeve te kryera, kushtet e punes, etj.  

Shpenzimet per fotografimet duhet te jene te parashikuara ne shpenzimet 
administrative te Kontraktorit dhe nuk do te njihet ndonje shtese ne lidhje me 
to. 

1.1.11 Bashkepunimi ne shesh 
Gjate te gjithe kohes se zbatimit te punimeve, Kontraktori duhet te 
bashkepunoje ngushte jo vetem me supervizorin e punimeve dhe perfaqesuesin 
e Punedhenesit ne menyre qe te marre informacionin e duhur per gjendjen 
aktuale te sistemeve ekzsituese te ujesjellesit, KUZ, KUB, elektrike, telefonike, 
etj dhe te shmange sa te jete e mundur demtimet e ketyre rrjeteve inxhinierike 
qe do te jene te vendosura ne zonen e punimeve qe po kryhen.  
Punimet e rikonstruksionit do te behen ne zona te kufizuara ne menyre qe te 
mos pengohet levizja e mjeteve te transportit apo puna e Kontraktoreve te tjere 
te mundshem qe mund te jene duke punuar ne kete zone. Per sa me siper 
Kontraktori duhet te bashkepunoje me perfaqesues te pushtetit lokal si dhe me 
Policine e shtetit. 

1.1.12 Mbrojtja e punimeve, ambientit dhe publikut 
Kontraktori duhet te marre te gjitha masat e duhura paraprake per mbrojtjen e 
puntoreve, publikut si dhe pasurive ne dhe perreth sheshit te ndertimit 
konform ligjeve ne fuqi. Ai eshte pergjgjes i vetem per respektimin e masave te 
sigurimit teknik, kodeve te ndertesave dhe ndertimeve te tjera duke perfshire 
edhe ato arkeologjike, muzeale dhe historike. Kontraktori duhet te beje 
sigurimin e jetes se punonjesve te saj, makinerive dhe punimeve prane njeres 
prej shoqerive te Sigurimit qe veprojne ne Shqiperi.  
Gjate zbatimit te punimeve, Kontraktori me shpenzimet e veta duhet te vendose 
dhe te mirembaje gjate nates pengesa te ndryshme dhe drita te cilat do te 
parandalojne ne menyre efektive aksidente te mundshme qe lidhen me keto 
punime. Kontraktori duhet te siguroje pengesa te pershtatshme, shenja me 
drita te kuqe "rrezik" ose "Kujdes" si dhe vrojtues ne te gjitha vendet ku 
punimet mund te shkaktojne crregullime te levizjes normale te mjeteve ose qe 
perbejne ne ndonje menyre rrezik per publikun.  
Kontraktori, me shpenzimet e veta duhet tendermarre te gjitha veprimet e 
mundshme per te siguruar ruajtjen e ambientit lokal nga ndotjet e ndryshme 
gjate punes, nga zhurmat, nga demtimet e pemeve, etj. Per kete arsye, Te gjitha 
makinerite dhe pajisjet qe do te operojne ne terren duhet te jene te pastra, te 
pershtatshme per transportin e materialeve pa shkaktuar derdhjen e tyre dhe 
konform rregullave dhe kushteve teknike te levizjes se tyre. Mosplotesimi i 
kushteve te mesiperme apo mospajisja me leje perkatese te qarkullimit te 
mjeteve mund te sjelle edhe nderprerjen e Kontrates. 

1.1.13 Tabelat njoftuese. 
 
Kontraktori do të ndërtojë dy tabela, që përmbajnë informacion të dhënë nga 
Supervizori dhe vendosen në vendet e caktuara nga ai. Fjalët duhen shkruar 
në mënyrë të tillë, që të jenë të lexueshme nga një distancë prej 50 m ku te 
jepen te dhenat Kryesore per emrin e objektit, vleren e tij, Fillimin dhe 
Perfundimin e Punimeve, Punedhenesin, Kontraktorin, Supervizorin e 
Punimeve, etj. Forma dhe Menyra e paraqitjes do te aprovohen nga 
Punedhenesi. Tabela e Punimeve duhet te vendoset ne nje vend te dukshem 
prane sheshit te ndertimit ne bashkepunim me Supervizorin dhe 
Punedhenesin. Gjuha e shkruar duhet të jetë në shqip. 

1.1.14 Transporti dhe magazinimi i materialeve 
Transporti i materialeve nga Kontraktori duhet te behet me mjete transporti te 
pershtatshme te cilat kur te ngarkohen te mos shkaktojne derdhje te 
ngarkeses. Ngarkesa gjate transportit duhet te jete e siguruar sipas kushteve 
dhe rregullave ligjore te transportit te mallrave. Cdo makine qe nuk ploteson 
keto kerkesa apo rregullat e qarkullimit do te hiqet nga Kantieri dhe do te 
zevendesohet me nje mjet tjeter te pershtatshem.  

Te gjitha materialet qe do sjelle kontraktori ne objekt duhet te stivohen dhe te 
magazinohen ne menyre te pershtatshme per tu mbrojtur nga rreshqitjet, 
demtimet, thyerjet, vjedhjet, etj. Ato duhet te vendosen ne menyre te tille qe te 
jene te kontrollueshme nga Supervizori ne cdo kohe.  

Kontraktori duhet te siguroje me shpenzimet e veta nje vend te sigurt per 
magazinimin e te gjitha materialeve, ngritjen e magazinave dhe te zyrave te 
kantierit per Supervizorin e Punimeve ne menyre te tille qe te jene te 
pershtatshme per kushte normale pune 

1.1.15 Librezat e masave 
 

Kontraktori duhet te pregatite vizatimet per te gjitha punimet qe jane zbatuar 
faktikisht ne terren te shoqeruara me librezen e masave ku te jepen edhe te 
dhenat teknike per sasine dhe parametrat e tjere te materialeve te perdorura.  

Te gjitha punimet e maskuara duhet te pasqyrohen ne librezat e masave dhe te 
jene pjese e dokumentacionit teknik qe do te dorezohet sebashku me Objektin.  

Vizatime dhe librezat e masave do te azhornohen ne menyre te vazhdueshme 
dhe do ti dorezohen cdo muaj Supervizorit te punimeve per aprovim. Vizatimet 

e aprovuara do te mbeten prone e Punedhenesit dhe do te sherbejne per 
Kolaudimin dhe dorezimin e objektit 

 

2.Dorëzimet te Supervizori 
 

1.2.1 Autorizimet me shkrim 
  
“Rregullat me shkrim ” do t’i referohen çdo dokumenti dhe letre të nënshkruar 
nga Supervizori të dërguara kontraktuesit që përmbajnë instruksione, 
udhëzime ose orientime për kontraktorin në mënyrë që ai të realizojë 
ekzekutimin e kësaj kontrate. Fjalët e aprovuara, të drejtuara, të autorizuara, 
të kërkuara, të lejuara, të urdhëruara, të instruktuara, të emëruara, të 
konsideruara të nevojshme, urdhëresa ose jo (duke përfshirë emra, folje, 
mbiemra, dhe ndajfolje) të një rëndësie, do të kuptohet që aprovimet e 
shkruara, drejtimet, autorizimet, kërkesat, lejet, rregullat instruksionet, 
emërimet, urdhëresat e Supervizorit do të përdoren deri në daljen e një plani 
tjetër pune. 
 

1.2.2 Dorëzimet tek supervizori 
 

Kontraktori duhet t’i dorëzojë Supervizorit për çdo punim shtesë, një vizatim të 
detajuar dhe puna duhet të fillojë vetëm pas aprovimit nga Supervizori. 
Kontraktori duhet të nënshkruajë propozime, detaje, skica, llogaritje, 
informacione, materiale, çertifikata testi, kurdo që të kërkohen nga Supervizori. 
Supervizori do të pranojë çdo dorëzim dhe nëse janë të përshtatshme do t’i 
përgjigjet kontraktorit në përputhje me çdo klauzolë përkatëse të kushteve të 
kontratës. Çdo pranim duhet bërë me data në marrëveshje me Supervizorin 
dhe duke iu referuar programit të aprovuar dhe kohës së nevojshme që i duhet 
Supervizorit për të bërë këto pranime.  
 

1.2.3 Shembuj 
 
Kontraktori duhet të sigurojë mostra, të etiketuara sipas të gjitha përshtatjeve, 
aksesorëve dhe tema të tjera që mund të kërkohen me të drejtë nga Supervizori 
për inspektim. Mostrat duhen dorëzuar në zyrën e Supervizorit.  

 

1.2.4 Vizatimet e punimeve të zbatuara 
 

Kontraktori do t’i përgatisë dhe dorëzojë Supervizorit  dokumentacioneve të 
punimeve sipas projektit. Ky material duhet të përmbajë një komplet të 

vizatimeve të projektit të zbatuar, vizatimet shtesë të bëra gjatë zbatimit të 
punimeve të aprovuara nga Supervizori, si dhe librezat e masave për çdo volum 
pune. 
Per çdo rast kontraktori eshte i detyruar te marre masat e duhura qe te 
lehtesoje kalimin dhe hyrjen ne pronat qe rrethojne terrenin e ndertimit dhe te 
siguroje kalimin e kalimtareve. Ne varesi te natyres se punimeve dhe 
vendndodhjes se vend-ndertimit, masat perbehen nga:  
 
 mbajten e lire te kalimit ne trotuare,  
 ngritjen e urave kaluese mbi gropa dhe hendeqe,  
 ngritjen e hyrjeve te perkoheshme,  
 mbajtjen paster te vendeve publike, 
 stivosjen e materialeve 

 
 
Kostot e ketyre i merr persiper kontraktori. Percaktimet e meposhtme shtohen 
per te parandaluar demin e instalimeve te nendheshme. 
Kontraktori eshte i detyruar : 
 
a. Te marre te gjitha masat e duhura dhe te kujdeset per te parandaluar demin 
qe mund ti shkaktohet ketyre instalimeve. Te gjitha masat parandaluese qe 
nevojiten per kete jane ne llogari te kontraktorit. Per te qene me te sakte, ai 
merr informacion nga firma te ndryshme dhe drejtori publike mbi pranine e 
instalimeve (per kabllot dhe tubacionet e nendheshme dhe mbitoke, galerite 
ekzistuese, instalimet e ndricimit dhe pjeset te tyre perkatese, etj) si dhe per 
vendndodhjen e tyre. 
 
 
b. T’i komunikoje rregullisht si autortetit tenderues, ashtu edhe shoqerive te 
tjera, kohen kur zhvendosjet e perkoheshme dhe te perhereshme duhet te 
kryhen, si dhe ti kete pershire keto zhvendosje ne programin e punes. 
Te marre masat e duhura per te koordinuar punimet e veta me ato te shoqerive 
 
Veshtiresite per kryerjen e punes nuk mund te perdoren ne asnje menyre nga 
kontraktori per te bere nje rishikim te çmimeve apo per te ndryshuar afatet 
kohore te vendosura me pare, as edhe kur pamundesohet puna e planifikuar 
nga kontraktori. 
 
c. Shprehimisht theksohet se asnje kanalizim, kabell i nendheshem, etj, nuk 
mund te preket/levizet nga kontraktuesi pa lejen shprehimisht te bordit 
drejtues te punimeve. 
 
d. Ne çdo rast, kontraktori eshte i vetmi pergjegjes per te gjitha demet e 
shkaktuara ndaj sherbimeve komunale, pavaresisht se cili eshte shkaku i 

demit (thyerje/çarje si pasoje e trafikut te punimeve, bllokimi dhe prishja e 
kabllove dhe tubacioneve), pavaresisht vendit ku ndodhen tubacionet (ne ose jo 
larg nenshtresave te rruges, ne afersi te gropave apo te gropave te ndertimit) 
etj. 
e. Kontraktori vepron me pergjegjesi te plote dhe mbulon me shpenzimet e tij te 
gjitha ato veprime qe nuk siguronjne mbrojtjen, ruajtjen, konservimin dhe 
integritetin ndertesave. Kujdesi duhet te behet gjate ndertimit dhe punet e 
qendrueshmerise te behen vecanerisht me pajisje si me vinca, ekskavatore ne 
menyre te tille qe te sigurohet qe asnje pjese e makinerive te tilla te mos kete 
kontakt me prona te tjera dhe qe mos shkaktojne deme ne infrastrukture. 
 
 Per te parandaluar shembje dhe rreshkitje te tokes, kontraktori do te ndertoje 
mure vertikale ne gropa dhe hendeqe kur keto germohen shume afer 
ndertesave te tjera dhe kur rrezikohet te rreshkase toka, apo te kete shembje te 
saj. Ai duhet te ndertoje ne vije vertikale dhe me ane te nje strukture druri te 
ngjeshur te stabilizoje deri ne nivel mjaftueshmerisht me te thelle se pjesa e 
poshtme e themeleve dhe e tubacioneve. 
Vemendje e posaçme kushtohet per çdo dem, qe do te jete pasoje e 
drejtperdrejte ose jo e punimeve qe do te behen, ose qe ka lidhje dhe eshte 
pasoje e kryerjes se punimeve, i cili pa perjashtim bie nen pergjegjesite e 
kontraktorit, pa futur/ngaterruar ketu bordin drejtues te ndertimit. 
 
Kontraktori do t’i kushtoje kryesisht vemendje: 
• organizimit te mire te vete kantierit ne menyre qe pengesat per hyrje dhe 
trafikun, perfshi edhe trafikun e furnizimeve, te ngarkim-shkarkimit te 
materialeve, te kufizohen minimalisht; 
• ndarja e etapave te punes, ne menyre qe si etapa e prishjes se gjendjes se 
meparshme (pergatitjes se sheshit per projektin e ri), ashtu si dhe kryerja e 
punimeve, dhe rimekembja e rrugeve te perparoje ne teresi; 
• kufizime te kohes se bllokimit te rrugeve, perveç se kur eshte shume 
domosdoshme, si dhe siperfaqe sa me te kufizuar per magazinim materialesh 
ne vendet publike; 
• lenien sa me te lire te rrugeve per makina dhe automjete furnizuese gjate 
punimeve 
• Metodat e punes se ndertimit ne menyre qe te kete sa me pak pluhur ne 
ambjent. 
• Gjate punes te gjithe operatoret nese eshte e nevojshme do te veshin veshje 
mbrojtese si helmeta sigurie, syze mbrojtese kundra diellit, kufje etj. 
• Rrjeta te pershtatshme, gardhe mbrojtese do te sigurohen nga kontraktori per 
te parandaluar demtimet aksidentale ne persona ose demet ne prona. 
Ndarja e punes ne etapa, devijimet e rruges dhe sigurimi i trafikut rrugor duhet 
te percaktohen paraprakisht pasi te jete diskutuar se bashku me bordin 
drejtues te ndertimit. 

Shenjat e qarkullimit ne kantier (gardhet, dritat qe leshojne sinjale, shenjat e 
qarkullimit rrugor, tabela ku shkruhet emri i pergjegjesit te shenjave te 
qarkullimit rrugor, etj) jane pergjegjesi te kontraktorit. Kontraktori do te 
konsultohet dhe do te ndjeke udhezimet e Bashkise Mat duke respektuar 
trafikun brenda zones. Kontraktori do te kete kontakt te ngushte me e zyrtaret 
e qeverise lokale persa i perket kerkesave te tyre ne kontrollin e trafikut dhe te 
ceshtjeve te tjera.  

1.2.5  Provat  
Ky seksion perfqeson procedurat e kryerjes se provave per materialjet me 
qellim qe te siguroje dhe perputhje me kerkesat e Specifikimeve.  
Tipi dhe Zbatimi i Provave  
Do te kryhen provat e meposhtme:  
- Permbajtja e Ujit  
- Densiteti Specifik  
- Indeksi i Plasticitetit  
- Densiteti ne gjendje te thate (Metoda e Zevendesimit me Rere)  
- Shperndarja Sipas Madhesise se Grimcave (Sitja)  
- Proktori i Modifikuar dhe Normal  
- CBR (California Bearing Ratio)  
- Provat e Bitumit  
- Provat e Betonit (Thermimi i Kampioneve) 
Standartet per Kryerjen e Provave  
Te gjitha provat do te behen ne perputhje me metodat standarte shqiptare ose 
me te tjera nderkombetare te aprovuara.  
Marrja e Kampioneve edhe Numri i Provave  
Metoda e marrjes se kampioneve do te jete sic eshte specifikuar ne metodat e 
aplikueshme te marrjes se kampioneve dhe te kryerjes se provave ose sic 
udhezohet nga Mbikqyresit te Punimeve.  
Frekuenca e kryerjes se provave do te perputhet me treguesit ne Specifikimet 
Teknike dhe nese nuk gjendet atje, do te jepet nga Mbikqyresit te Punimeve. 
Marrja e ndonje kampioni shtese mund te udhezohet nga Mbikqyresit te 
Punimeve. 
Ene te tila si canta, kova e te tjera, do te jepen nga Sipermarresi. Marrja e 
kampioneve do te kryhet nga Sipermarresi ne vendet dhe periudhat qe udhezon 
Mbikqyresit te Punimeve. Marrja, transportimi e sjellja e tyre ne laborator do te 
behet nga Sipermarresi.  
Nderprerja e Punimeve  
Nderprerja e punimeve per arsye te marrjes se kampioneve do te perfshihet ne 
grafikun e punimeve te Sipermarresit. Nuk do te pranohet asnje ankese nga 
nderprerja e punimeve, per shkak te marrjes se kampioneve.  
Provat ne laborator, do te behen ne nje kohe te pershtatshme me metoden e 
pershkruar.  
Provat e Kryera nga Sipermarresi  

Per arsye krahasimi, Sipermarresi eshte i lire te kryeje vete ndonje prej 
provave. Rezultatet e provave te tilla do te pranohen vetem kur te kryhen ne nje 
laborator te aprovuar me shkrim nga Mbikqyresit te Punimeve. Te gjitha 
shpenzimet e provave te tilla pavaresisht se nga vijne rezultatet do te mbulohen 
nga Sipermarresi. 

1.2.6 Kontrolli 
Per te gjitha materialet e dorezuara, te pasjisura e te prashikuara per 
realizimin e ketij projekti duhet te kryhet nje kontroll teknik nga nje instance e 
njohur dhe e pavarur, perpara se materialet te transportohen ne terrenin e 
ndertimit. Kostoja e te gjitha testeve te materialeve dhe mjeshterise e 
ndermarre nga kontraktori per te siguruar perputhjen me specifikimet e 
perfshira ne dorezimin e certifikatave eshte menduar te mbulohet nga cmimet 
te tenderuara sipas zerave perkates te preventivit per punen ne te cilen keto 
material jane perfshire. E njejta gje aplikohet ne mostrat te cilat kontraktori 
duhet te furnizoje bordin drejtues per testim. Bordi drejtues do te kete te 
drejten te marre cdo moster dhe te urdheroje cdo test shtese per materialet dhe 
mjeshterine. Te gjitha testet do te kryhen ne perputhje me metodat standarte te 
vena nga normat e ligjet ne fuqi. 
 

1.2.7      Pastrimi perfundimtar i sheshit     
Ne perfundim te punes, Kontraktori duhet te pastroje dhe te heqe nga sheshi 
me shpenzimet e tij te gjitha impiantet ndertimore, makinerite, pajisjet 
speciale, materialet ndertimore qe kane tepruar, mbeturinat e ndryshme, 
skelerite, etj.  

Ne perfundim te punimeve, Kontraktori duhet te beje pastrimin komplet te 
sheshit dhe ta ktheje sheshin e ndertimit ne kushte te pranueshme dhe me te 
mira se gjendja e meparshme. 

II. KAPITULLI 2 

2.1 PASTRIMI I KANTIERIT 
 

2.1.1 HYRJE  
 
Qellimi i pregatitjes se ketij kapitulli eshte sqarimi i kerkesave per Kontraktorin 
ne lidhje me Punimet e Tokes qe do te kryhen prej tij. Keto kerkesa do te jene 
ne lidhje me germimin, hapjen e kanaleve, shtresimin e ambienteve, linjave te 
ujit duke patur paraysh gjate te gjithe kohes edhe makinerite qe do te perdoren 
per keto punime si dhe kushtet teknike te zbatimit, Legjislacionin ne fuqi per 
mbrojtjen e Punonjesve, te ambientit dhe publikut si dhe detyrimeve qe duhet 
te plotesoje Kontraktori gjate zbatimit te punimeve. 

 
 

2.1.2 Prishja e, gardheve dhe strukturave 
 

Kontraktori duhet të heqë me kujdes vetëm ato ndërtime, gardhe, ose 
struktura të tjera të drejtuara nga Supervizori. Komponentët duhen çmontuar, 
pastruar dhe ndarë në grumbuj. 
Komponentët të cilët sipas Supervizorit nuk janë të përshtatshëm për 
ripërdorim, duhen larguar, punë kjo që kryhet nga kontraktuesi. Materialet që 
janë të ripërdorshme do të mbeten në pronësi të investitorit dhe do të ruhen në 
vende të veçanta nga kontraktori, derisa të lëvizen 
prej tij deri në përfundim të kontratës. 
Kontraktori, duhet të paguajë çdo dëmtim të bërë gjatë transportit të 
materialeve me vlerë, të rrethimeve dhe struktuarave të tjera dhe nëse është e 
nevojshme duhet të paguajë kompensim. 
 
 
 

2.1.3 Mbrojtja e godinave, rrethimeve dhe strukturave. 
 
Gjatë kryerjes të punimeve prishëse, kontraktuesi duhet të marrë masa që të 
mbrojë godinat, gardhet, muret rrethues dhe strukturat që gjenden në afërsi të 
objektit, ku po kryhen këto punime prishëse. 
Për këtë, duhen evituar mbingarkesat nga të gjitha anët e strukturave nga 
grumbuj dhe materiale. Kur grumbujt dhe materialet duhen zbritur poshtë, 
duhet pasur kujdes që të parandalohet shpërndarja ose rënia e materialeve, 
ose të projektohet në mënyrë të tillë, që mos të përbëjë rrezik për njerëzit, 
strukturat rrethuese dhe pronat publike të çdo lloji. 
Kur përdoren mekanizmat për prishje si: vinç, ekskavatorë hidraulik dhe thyes 
shkëmbinjsh të bëhet kujdes, që pjesë të tyre të mos kenë kontakt me kabllo 

telefonik ose elektrik. Kontraktori duhet të informojë në fillim të punës 
autoritetet përkatëse, në mënyrë që, ato të marrin masa për 
lëvizjen e kabllove. 

2.1.4 Mbrojtja e vendit të pastruar 
 

Kontraktori duhet të ngrejë rrjete të përshtatshme, barriera mbrojtëse, në 
mënyrë që, të parandalojë aksidentime të personave ose dëmtime të godinave 
rrethuese nga materialët që bien, si dhe të mbajë nën kontroll territorin, ku do 
të kryhen punimet. 
 
 

2.2 PUNIME PRISHJEJE 

 

2.2.1  Skeleritë 
 
Çdo skeleri e kërkuar duhet skicuar në përshtatje me KTZ dhe STASH. Një 
skelator kompetent dhe me eksperiencë, duhet të marrë përsipër ngritjen e 
skelerive që duhet të çdo tipi. 
Kontraktori duhet të sigurojë, që të gjitha rregullimet e nevojshme, që i janë 
kërkuar skelatorit të sigurojnë stabilitetin gjatë kryerjes së punës. Kujdes 
duhet treguar që ngarkesa e copërave të mbledhura mbi një skeleri, të mos 
kalojë ngarkesën për të cilën ato janë projektuar. 
Duhen marrë të gjitha masat e nevojshme që të parandalohet rënia e 
materialeve nga platforma e skelës. Skeleritë duhen të jenë gjatë kohës së 
përdorimit të përshtatshme për qëllimin për të cilin do përdoren dhe duhet të 
jenë konform të gjitha kushteve teknike. 
Në rastet e kryerjes së punimeve në anë të rrugës ku ka kalim si të 
kalimtarëve, ashtu edhe të makinave, duhet të merren masa që të bëhet një 
rrethim I objektit, si dhe veshja e të gjithë skelerisë me rrjete mbrojtëse për të 
eleminuar rënien e materialeve dhe duke përfshirë shenjat sinjalizuese sipas 
kushteve të sigurimit teknik. 
Skeleri çeliku të tipit këmbalëc, konform KTZ dhe STASH, duke përfshirë 
ndihmën për transport, mirëmbajtje, montim, ankorim, çmontime etj. Në një 
lartësi mbi 12 m, elementët horizontalë duhet të kenë parmakë vertikalë, më 
lartësi min.15 cm si dhe mbrojtjen me rrjetë. 
Skeleri çeliku në kornizë dhe e lidhur , konform KTZ dhe STASH, duke 
përfshirë ndihmën për transport, mirëmbajtje, montim, ankorim, çmontime etj. 
Në një lartësi mbi 12 m, elementët horizontalë duhet të kenë parmakë 
vertikalë, me lartësi min.15 cm si dhe mbrojtjen me rrjetë. 

2.2.2 Supervizioni 
 
Kontraktori duhet të ngarkojë një person kompetent dhe me eksperiencë, të 
trajnuar në llojin e punës për ngritjen e skelerive dhe të mbikëqyrë punën për 
ngritjen e skelave në kantier. 
 

2.2.3 Metoda e prishjes 
 
Puna për prishje do të fillojë vetëm pasi të jenë stakuar energjia elektrike dhe 
rrjete të tjera të instalimeve ekzistuese të objektit. 
Metodat e prishjes së pjesshme, duhet të jenë të tilla që pjesa e strukturës që 
ka mbetur të sigurojë qëndrueshmërinë e ndërtesës dhe të pjesëve që mbeten. 
Kur prishja e ndërtesës ose e elementeve të saj nuk mund të bëhet pa probleme 
e ndarë nga pjesa e strukturës do të përdoret një metodë pune e përshtatshme. 
Elementë çeliku dhe struktura betoni të forcuara do të ulen në tokë ose do të 
prihen për së gjati sipas gjerësisë dhe përmasave ne menyre qe te mos bien. 
Elementët e drurit mund të hidhen nga lart, vetëm kur ato nuk paraqesin 
rrezik për pjesën tjetër të stukturës. Kur prishen elementët, duhen marrë masa 
për të mos rrezikuar elementët e tjerë konstruktive mbajtës, si dhe mos 
dëmtohen elementët e tjerë. 
Në përgjithësi, puna e shkatërrimit duhet të fillojë duke hequr sa më shumë 
ngarkesa të panevojshme, pa ndërhyrë në elementët bazë struktural. Punë të 
kujdesshme do të bëhen për të hequr ngarkesat kryesore nën kushtet më të 
vështira. KREU-et të tjera që do të prishen do të transportohen nga ashensorë, 
pastaj do të ndahen dhe do të ulen në tokë nën kontroll. 

 

2.2.4 Siguria në punë 
 

Kontraktori duhet të sigurohet se vendi dhe pajisjet janë : 
a) Të një tipi dhe standarti të përshtatshëm duke iu referuar vendit dhe llojit të 
punës që 
do të kryhet 
b) Të siguruar nga një teknik kompetent dhe me ekperiencë 
b) Të ruajtura në kushte të mira pune gjatë përdorimit 
Gjatë punës prishëse të gjithë punëtorët duhet të vishen me veshje të 
përshtatshme mbrojtëse ose mjete mbrojtëse si: helmeta, syze, mbrojtëse, 
mbrojtëse veshësh, dhe bombola frymëmarrjeje. 

III. KAPITULLI 3 

Dyer / grila / kapëse 

3.1 Dyer-informacion i pergjithshem 

Dyert jane nje pjese e rendesishme e ndertesave. Ato duhet te sigurojne hyrjen 
ne pjeset e brendshme te tyre. Ne varesi te funskionit qe kane, dyert mund te 
jene te brendshme ose te jashtme. Madhesite (dimensionet) e tyre jane te 
ndryshme ne varesi te kompozimit arkitektonik, kerkesave te projektit dhe te 
Investitorit. Dyert mund te jene te prodhuara me dru, metalike, duralumini, 
plastike etj. 
 

3.2 Komponentet 

Pjeset kryesore te dyerve jane: 
- kasa e deres e fiksuar ne mur dhe e kapur nga ganxhat, vidat prej hekuri 
perpara suvatimit (materialet e deres mund te jene metalike, duralumini ose 
prej druri te forte te stazhionuar); 
- korniza e deres e cila lidhet me kasen me ane te vidave perkatese pas 
suvatimit dhe bojatisjes; 
- kanati i deres i cili mund te jete prej druri, metalike, alumin ose pve te 
perforcuara sipas 
materialit perkates; 
- aksesoret e deres, ku futen menteshat, dorezat, çelezat, vidat shtrenguese, 
etj. 

 

3.3 Vendosja ne veper 

Vendosja e dyerve ne veper duhet te behet sipas kushteve teknike per 
montimin e tyre te dhena ne standartet shteterore. Menyra e vendosjes se 
tyre eshte ne varesi te Ilojit te deres dhe materialit qe perdoret per 
prodhimin e tyre. 

4 KAPITULLI 4 

STRUKTURA E NDËRTIMIT 

4.1 MBULESAT 
Punimi i sipërfaqeve vertikale i përgatitur për instalimin e membranave 
izoluese. 
Shtresa izoluese duhet shtrirë në një sipërfaqe të thatë, të pastruar e niveluar 
mirë më parë me shtresë horizontale pjerrësi si dhe sipërfaqet vertikale. Këto 
trajtohen fillimisht me një shresë bituminoze, dhe mbi këto fillon vendosja e 
fletëve bituminoze, me fibër minerale, secila me trashësi 3 mm, të ngjitura me 
ngrohje dhe në mënyrë të tillë, që fletët t’i mbivendosen njëra- tjetrës, në 
sipërfaqe të pjerrëta ose vertikale, duke u siguruar që mbulesa e elementeve të 
bashkuara të jetë minimumi.10 cm. 
Mbrojtja e membranës izoluese me plan vertikal ose të pjerrët do të realizohet 
me shtresë llaç ose plaka çimentoje me trashësi 3 cm (tipi i llaçit 1:2), pllakat 
ose shtresa e llaçit do të realizohet në formë kuadrati 2 x 2 m, me fuga nga 2 
cm, të cilat do të mbushen me bitum, sipas kërkesave të dhëna në vizatime. 
Izolimi i sipërfaqeve vertikale bëhet, në mënyrë që të mbrohen nga dëmtimi i 
instalimeve të membranave të reja izoluese. 
 
 

4.2 Taraca  
- Termoizolimi 
Termoizolimi realizohet duke përdorur materiale termoizoluese (penobeton ose 
polisterol) të vendosura në formë të pjerrët në zonat e shtresave hidroizoluese. 
Mbulimi me shtresa llaçi i pjerrësisë së kërkuar me një minimim trashësie prej 
3 cm, e realizuar me llaç çimento (tipi 1:2), e niveluar për instalimin e shtresës 
izoluese. 
- Hidroizolimi 
Hidroizolimi duhet shtrirë në një sipërfaqë të thatë, të niveluar më parë, duke 
përfshirë sipërfaqe vertikale, të trajtuara me shtresë të parë bituminoze si 
veshje e parë. Mbi këtë vendosen dy fletë bituminoze, me fibër minerale, secila 
me trashësi min. 3 mm, e ngjitur me flakë, me membrana të vendosura në 
këndet e duhura mbi njëra - tjetrën, në sipërfaqe të pjerrëta ose vertikale, duke 
u siguruar se mbulesa e elementeve të bashkuara të jetë 12 cm. 
Mbrojtja e membranës izoluese me plan vertikal ose të pjerrët do të realizohet 
me shtresë llaç ose plaka çimentoje me trashësi 3 cm (tipi i llaçit 1:2), pllakat 
ose shtresa e lla çit do të realizohet në formë kuadrati 2 x 2 m, me fuga nga 2 
cm, të cilat do të mbushen me bitum sipas kërkesave të dhëna në vizatime. 
Instalimi i parapeteve betoni me kanale kulluese të inkorporuara, në beton të 
forcuara, të parafabrikuara ose të derdhura në vend sipas të dhënave në skica, 
beton (tipi 200) në dozim m3 siç është treguar në 4.1.4, duke përfshirë kallëpet 
në përputhje me të gjitha kërkesat për të 
siguruar tarracën, me një punë me cilësi. 

Në rastet kur hidroizolimi i taracës bëhet kur nuk ka llustër çimentoje mbi 
shtresat e katramave, atëherë vendoset një shtresë prej 5 cm, me zhavor të 
rrumbullakët me dimension 32 mm –64 mm, e cila shërben për mbrojtjen e 
katramasë. 

4.3 Ulluqet vertikale dhe horizontale 
Ulluqet horizontale 
Realizohen me pjerrësi prej 1% për largimin e ujrave. Ulluqet horizontale 
prodhohen me material plastik ose me llamarinë xingato. Ulluku me llamarinë 
prej çeliku të xinguar me trashësi jo më të vogël se 0,8 mm, i formuar nga pjesë 
të modeluara me mbivendosje minimale 5 cm, të salduara në mënyrë të rregullt 
me kallaj, me bord të jashtëm 2 cm më të ulët se bordi i brendshëm, të 
kompletuara me pjesë speciale për grykën e hyrjes. Ulluku horizontal, i 
modeluar sipas udhëzimeve në projekt, duhet të jetë i lidhur me tel xingato me 
hallka të forta të vëna maksimumi në 70 cm. Në objektet me taracë përdoren 
edhe ulluqe betoni. Të gjtha ulluqet prej betoni duhet të hidroizolohen me 
guaino nga ana e brendshme e tyre. Ulluket e vendosura ndërmjet çatise dhe 
parapetit do të jenë prej llamarine të xinguar, sipas detajeve të vizatimit. 
Ulluqet vertikale 
Janë për shkarkimin e ujrave të çative dhe taracave, dhe kur janë në gjendje jo 
të mirë duhet të çmontohen dhe të zëvendësohen me ullukë të rinj. 
Ulluqet vertikale për shkarkimin e ujrave të çative dhe tarracave që përgatiten 
me llamarinë prej çeliku të xinguar, duhet të kenë trashësi jo më të vogël se 0.6 
mm dhe diametër 10 cm,kurse ulluqet vertikale prej PVC kanë dimensione nga 
8 deri në 12 cm dhe mbulojnë një sipërfaqe çatie nga 30 deri në 60 m². 
Në çdo ulluk duhet të mblidhen ujrat e një sipërfaqe çatie ose tarace jo më të 
madhe se 60 m². 
Ulukët duhet të vendosen në pjesën e jashtme të ndërtesës, me anë të qaforeve 
përkatëse prej çeliku të xinguar, të fiksuar çdo 2 m. Ujrat e taracës që do të 
kalojnë në tubat vertikale duhet të mblidhen nëpërmjet një pjate prej llamarine 
të xinguar, i riveshur me guainë të vendosur në flakë, me trashësi 3 mm, të 
vendosur në mënyrë të tërthortë, ndërmjet muraturës dhe parapetit, me 
pjerrësi 1%, e cila lidhet me kasetën e shkarkimit sipas udhëzimeve në projekt. 
Pjesa fundore e ulluqeve, për lartësinë 2 m, duhet të jetë PVC dhe e mbërthyer 
fort me ganxha hekuri si dhe poshtë duhet të kthehet me bërryl 90 gradë. 

5 KAPITULLI 5 

5.1 Rifiniturat e mureve 
 Suvatim i brendshëm në ndërtime të reja 
Sprucim i mureve dhe tavaneve me llaç çimentoje të lëngët, për përmirësimin e 
ngjitjës së suvasë dhe riforcimin e sipërfaqeve të muraturës, duke përfshirë 
skelat e shërbimit dhe çdo detyrim tjetër për ta përfunduar plotësisht 
sprucimin. 
Suvatim i realizuar nga një shtresë me trashësi 2 cm llaçi bastard m-25 me 
përmbajtje për m²: rërë e larë 0,005 m³; llaç gëlqereje m- 1: 2, 0.03 m³; çimento 
400, 6.6 kg; ujë, i aplikuar me paravendosje të drejtuesve në mure (shirtit me 
llaç me trashësi 15 cm çdo 1 deri në 1,5 m), dhe e lëmuar me mistri e bërdaf, 
duke përfshirë skelat e shërbimit si dhe çdo detyrim tjetër për ta përfunduar 
plotësisht suvatimin. 
 
Suvatim i jashtëm në ndërtime të reja 
Sprucim i mureve dhe strehve, me llaç çimentoje të lëngët për përmirësimin e 
ngjitjes së suvasë dhe riforcimin e sipërfaqeve të muraturës, duke përfshirë 
skelat e shërbimit dhe çdo detyrim tjetër për ta përfunduar plotësisht 
sprucimin. 
Suvatim i realizuar nga një shtresë me trashësi 2 cm llaçi bastard m-25 me 
dozim për m²: rërë e larë 0,005 m³; llaç bastard 0.03 m³; çimento 400, 7.7 kg; 
ujë, i aplikuar me paravendosje të drejtuesve në mure (shirtit me llaç me 
trashësi 15 cm çdo 1 deri në 1,5 m ), dhe e lëmuar me mistri e bërdaf, duke 
përfshirë skelat e shërbimit si dhe çdo detyrim tjetër për ta përfunduar 
plotësisht suvatimin. 
Patinimi 
Patinaturë muri realizohet me stuko, çimento dhe me gëlqere të cilësisë së 
lartë, mbi sipërfaqe të suvatuara më parë dhe të niveluara, me përmbajtje: 
gëlqere 3 kg për m². Lartësia e patinaturave për ambientet e ndryshme të 
ndërtesës duhet të vendoset nga Supervizori, përfshirë dhe çdo punë tjetër dhe 
kërkesë për ta konsideruar patinaturën të përfunduar dhe të gatshme për tu 
lyer me çdo lloj boje. 
Lyerje me bojë plastike në ndërtime të reja 
Përpara fillimit të punimeve, kontraktori duhet t’i paraqesë për aprovim 
Supervizorit, markën, cilësinë dhe katalogun e nuancave të ngjyrave të bojës, 
që ai mendon të përdorë. 
Të gjitha bojrat që do të përdoren duhet të zgjidhen nga një prodhues që ka 
eksperiencë në këtë fushë. Nuk lejohet përzierja e dy llojevë të ndryshme 
markash boje gjatë proçesit të punës. 
Hollimi i bojës duhet të bëhet vetëm sipas udhëzimeve të prodhuesit dhe 
aprovimit të Supervizorit. Përpara fillimit të lyerjes duhet që të gjitha pajisjet, 

mobiljet ose objekte të tjera që ndodhen në objekt të mbulohen në mënyrë që të 
mos bëhen me bojë. Është e domosdoshme, që pajisjet ose mobilje që janë të 
mbështetura ose të varura në mur të largohen në mënyrë që të bëhet një lyerjë 
komplet e objektit. Materiali i pastrimit të njollave duhet të jetë me 
përmbajtje të ulët toksikimi. Pastrimi dhe lyerja duhet të kordinohen në atë 
mënyrë që gjatë pastrimit të mos ngrihet pluhur ose papastërti dhe të bjerë mbi 
sipërfaqen e sapolyer. Furçat,kovat dhe enët e tjera ku mbahet boja duhet të 
jenë të pastra. Ato duhet të pastrohen shumëmirë përpara çdo përdorimi 
sidomos kur duhet të punohet me një ngjyrë tjetër. Gjithashtu, duhet 
të pastrohen kur mbaron lyerja në çdo ditë. 
Personeli që do të kryejë lyerjen, duhet të jetë me eksperiencë në këtë fushë 
dhe duhet të zbatojë të gjitha kushtet teknike të lyerjes sipas KTZ dhe STASH. 
Lyerja me bojë hidromat në punime rehabilitimi e të reja 
Në rehabilitim Proçesi i lyerjes së sipërfaqeve të mureve dhe tavaneve kalon 
nëpër trë faza si më poshtë: 
1-Prëgatitja e sipërfaqes që do të lyhet 
Para lyerjes duhet të bëhet kruajtja e ashpër e bojës së mëparshme nga 
sipërfaqja e lyer, mbushja e gropave të vogla apo dëmtimeve të sipërfaqes së 
murit me anë të stukimit me material sintetik dhe bërja gati për paralyerje 
Përpara fillimit të proçesit të lyerjes duhet të bëhet mbrojtja e sipërfaqeve që 
nuk do të lyhen (dyer, dritare, etj.) me anë të vendosjes së letrave mbrojtëse. 
Paralyerja e sipërfaqes së pastruar 
Në fillim të proçesit të lyerjes, bëhet paralyerja e sipërfaqeve të pastruara mirë 
me gëlqeren të holluar (Astari). Për paralyerjen bëhet përzierja e 1 kg gëlqere 
me një litër ujë. Me përzierjen e përgatitur bëhet paralyerja e sipërfaqes vetëm 
me një dorë. 
Norma e përdorimit është 1 litër gëlqere e holluar duhet të përdoret për 2 m2 
sipërfaqe. -Lyerja me bojë hidromat e sipërfaqes Në fillim bëhet përgatitja e 
përzierjes së bojës hidromat të lëngët e cila është e paketuar në kuti 5 – 15 
litërshe. Lëngu I bojës hollohet me ujë në masën 20-30 %. Kësaj përziërje I 
hidhet pigmenti deri sa të merret ngjyra e dëshiruar dhe e aprovuar nga 
Supervizori I punimeve dhe pastaj bëhet lyerja e sipërfaqes. Lyerja bëhet me dy 
duar. 
Norma e përdorimit është 1 litër bojë hidromat I holluar duhet të përdoret për 
2.7 – 3 m2 sipërfaqe. Kjo normë varet nga ashpërsia e sipërfaqes dhe lloji I 
bojës së mëparshme. 
Në ndërtime të reja para lyerjes duhet të bëhet pastrimi I sipërfaqes që do të 
lyhet nga pluhurat dhe të shikohen dëmtimet e vogla të saj, të bëhet mbushja e 
gropave të vogla apo dëmtimeve të sipërfaqes së murit me anë të stukimit me 
material sintetik dhe bërja gati për lyerje. 
Para lyerjes duhet të bëhet mbrojtja e sipërfaqeve që nuk do të lyhen (dyer, 
dritare, etj) me anë të vendosjes së letrave mbrojtëse. 
Në fillim të proçesit të lyerjes bëhet paralyerja e sipërfaqeve të pastruara mirë 
me gëlqere të holluar (Astari). Në fillim bëhet përgatitja e astarit duke përzier 1 

kg gëlqere me 1 litër ujë. Mr përzierjen e përgatitur bëhet paralyerja e 
sipërfaqes vetëm me një dorë. 
Norma e përdorimit është 1 litër gëlqere e holluar duhet të përdoret për 2 m2 
sipërfaqe. Më pas vazhdohet me lyerjen me bojë si më poshtë: 
-Bëhet përgatitja e përzierjes së bojës hidromat të lëngshëm me ujë. Lëngu I 
bojës hollohet me ujë në masën 20 – 30 %. Kësaj përzierje I hidhet pigment 
derisa të merret ngjyra e dëshiruar. 
- Bëhet lyerja e sipërfaqes. Lyerja bëhet me dy duar. Norma e përdorimit është 
1 litër bojë hidromat I holluar në 2.7 – 3 m2 sipërfaqe (në varësi të ashpërsisë 
së sipërfaqes së lyer). 
Lyerje e mureve me pllaka gipsi Përpara kryerjes së proçesit të lyerjes së 
mureve me pllaka gipsi, duhet që të kenë përfunduar të gjitha finiturat e tyre 
(mbushja e fugave, e vendeve ku janë futur vidat, qoshet etj). 
Proçesi i lyerjes së këtyre mureve me bojë plastike kryhet njëlloj si në pikën  
Lyerje me bojë vaji në rikonstruksion 
Përpara bojatisjes, bëhet gërryerja dhe heqja e lyerjeve të vjetra nga sipërfaqet. 
Kjo realizohet me shumë shtresa mbi dyert dhe dritaret prej druri, mbi 
patinime ekzistuese si dhe sipërfaqe hekuri: (me solvent, me dorë ose pajisje të 
mekanizuar), duke përfshirë skelat e shërbimit ose skelerinë si dhe lëvizja në 
ambientin e kantierit. 
Stukim dhe zmerilim të dritareve prej druri, patinimeve dhe elementeve prej 
hekuri, duke përdorur stuko të përshtatshme për përgatitjen e sipërfaqeve për 
lyerjen me bojë vaji. 
Lyerje e elementeve prej hekuri, fillimisht me bojë të përgatitur me një dorë 
minio plumbi ose antiruxho ose në formën e vajit sintetik, me përmbajtje për 
m², 0.080 kg. 
Lyerje me bojë vaji sintetik për sipërfaqe druri, metalike dhe patinime, me 
dozim për m²: bojë vaji 0.2 kg dhe me shumë duar, për të patur një mbulim të 
plotë dhe perfekt të sipërfaqeve si dhe çdo gjë të nevojshme për mbarimin e 
plotë të lyerjes me bojë vaji. 
Lyerje me bojë vaji në ndërtime të reja 
Stukim dhe zmerilim të dritareve prej druri, patinimeve dhe elementeve prej 
druri, duke përdorur stuko të përshtatshme për përgatitjen e sipërfaqeve për 
lyerjen me bojë vaji. 
Lyerje me bojë vaji sintetik për sipërfaqe druri dhe patinime, me dozim për m²: 
bojë vaji 0.2 kg dhe me shumë duar për të patur një mbulim të plotë dhe 
perfekt të sipërfaqeve si dhe çdo gjë të nevojshme për mbarimin e plotë të 
lyerjes me bojë vaji. 

